
 

 
 
 
 
 
 
 
 
 
 
 
 
 

IT-TALBA TAL-VIA SAGRA 
KIF KIENET TINGHAD FORMA TA’ POEZIJA MILL-ANTENATI 

TAGHNA 

1 STAZZJON 

GESU’ KKUNDANNAT GHALL-MEWT. 

 

 



PAGE 2 

 

Jekk ghall-mewt ikkundanajt 

Lis-Sultan minn tal-qdusija 

Iddew ghidli O Pilatu 

Liema kienet fih il-htija? 

 

Ghax jekk huwa mhuiex hati 

Int bhal hati wrejtu ‘l Lhud 

Ghal d’il htija hekk sabieha 

Li kont nista’ biha mmut! 

2. STAZZJON 

GESU’ JACCETTA S-SALIB. 

Kif Gesu’ ….is-salib lemah 

Fetah hemm id-diraghjn tieghu! 

Bil-ferh beda’ jghannqu, jbusu, 

U bil-qalb ihaddnu Mieghu! 

 

Izda l-kiefra manigoldi 

Hatfuhulu minn idejh! 

U bi hruxija liema bhala 

 Xehtuhulu fuq spallejh! 

 

 



PAGE 5 

3 STAZZJON 

GESU’ JAQA’ L-EWWEL DARBA 

TAHT IS-SALIB. 

Ta’ l-imrar t-telgha tidher 

Gesu’ imbikki din jilmahha, 

Ghaliex jaf illi ghalxejn 

Ghal xi whud kien ser jitlaghha! 

 

U ghal dan il-hsieb hekk qawwi 

Qalbu nqasmet bi kbir skoss 

Fl-art iwaqqa’ fiss jiggarraf: 

Ma’ kull daqqa l-mewt ihoss. 

4 STAZZJON 

GESU’ JILTAQA’ MA’ OMMU 

MARIJA SSMA. 

It-tnehid u l-biki nisma’, 

Ta’ dik l-Omm mahbuba Tieghu, 

Qalb il-gemgha ta’ nies tigri 

Sabiex hemm tiltaqa’ Mieghu. 

 

Nisma’ jiena tislima helwa 

Hierga dlonk mill-helu Fommu, 

Id-dulur li hu hass f’qalbu 

Fil-kliem tieghu kien izommu 

5 STAZZJON 

IC-CIRINEW JGHIN LIL KRISTU 

JERFA’ IS-SALIB 

Jekk tal-pwieni horox tieghek 

Lili hati biss issib, 

Ma kellux ic-Cirinew, 

Jerfa’ mieghek is-Salib! 

 

Ghal kulhadd stajt jiena wahdi 

B’salib ahrax inghabbik, 

U ghajnuna biss ta’ wiehed 

Qatt ma nista’ le naghtik! 

6 STAZZJON 

IL-VERONIKA TIXXOTA WICC 

KRISTU 

Kien minhabba id-dulur tieghek, 

F’dak il-Wicc kollu qdusija 

Ghax il-pwieni hena kienu; 

Dan kollu minhabba fija! 

 

Mela x’taghmel fis-smewwiet 

Jekk f’maktur wiccek hallejt 

Fost ix-xbiha kollha dmija, 

Il-gmiel tieghek kollu wrejt!! 

7 STAZZJON 

GESU JAQA’ GHAT-TIENI DARBA 

TAHT IS-SALIB 

Min igib id-dinja f’idu 

Fl-Art imwaqqa’ qed narah! 

O smewwiet liema kefrija 

Li ghajnuna hadd ma tah! 

 

          Jekk il-bniedem hati jaqa’ 

          Hawn Gesu ghajnuna jtih 

Imma ghal dan Gesu’ fid-dinja 

          L-ebda hniena ma hemm    

ghalih. 

8 STAZZJON 

GESU’ JILTAQA MAN-NISA TA’ 

GERUSALEM 

Xejn uliedi tikbu izjed 

Fuq daw l-Pjagi , da’ d-dulur! 

Izda harsa fuqhom aghtu  

Biex id-dmugh jinzlilkom zgur! 

 

Da’ d-dulur erfghuh o nisa 

Dan il-biki, dan il-hemm, 

Meta mharbta taraw intom 

Din il-belt Gerusalemm! 

9 STAZZJON 

GESU’ JAQA’ GHAT-TIELET DARBA 

Qalb il-Lhud u l-manigoldi,  

Taht it-toqol Gesu ggarraf;  

Izda hadd minn ta' madwaru   

Li biex jghinu idu tarraf. 

 

Hanin izjed mill-bnedmin   

Hagar samm nixtieq narak,  

Li mort tfixkel dawk il-passi   

Ta' Min halqek u kkmandak! 

10 STAZZJON 

GESU’ MNEZZA’ MINN HWEJGU 

Jekk il-Velu fl-Arka Mqaddsa  

Ma naf illi tnazza' qatt, 

W ALLA Nnifsu ta' din l-Arka  

Mnazza jidher minn kulhadd. 

 

U jekk jghattu ma jafux 

Din il-ghera fuqeK ġiet! 

Ghid Sinjur x'inhuma jagħmlu 

l-Angli Tieghek fis-

Smewwiet?! 

11 STAZZJONI 

 GESU MSAMMAR MAS-SALIB. 

Jien nilmah ghuda harxa  

Dan Gesu mixhut ghaliha! 

L-ewwel daqqa li jistenna  

Fl-Id b'musmar imdahhal fiha! 

 

 

U go dawk l-Idejn Imqaddsa   

Hekk bla qies ifflagellati, 

Minghajr ebda ftit tal-hniena  

Daqqiet nisma' l-martellati 

XII STAZZJON 

GESU’ JMUT FUQ IS-SALIB. 

Ma tistax ix-xemx li tara,  

l-mewt harxa tas-Sinjur! 

Hi stahbiet go dalma kbira 

 Fiha wriet l-ikbar dulur! 

 

 

F'dak il-waqt id-dinja trieghdet  

Fl-Art Imqaddsa l-velu jmur 

U sa l-ehrex hagar beka 

  Din il-Mewt tar-Redentur! 

XIII STAZZJON 

GESU’ JITNIZZEL MINN FUQ IS-

SALIB 

Mis-Salib lill-Iben qalgħu  

Telaq hemm id-dirgħajn Tiegħu! 

U dik l-Omm fi ħdanha tilqgħu  

Mejjet; w hi titgħannaq Miegħu! 

 

 

Qalbha harget minn ghajnejha 

Bi dmugħ qawwi bdiet tibkiH! 

Dak il-Wicc kiesah bdiet tbusu      

U ma' qalbha tistringieH. 

 

 



PAGE 27 

XIV STAZZJON 

GESU’ MIDFUN 

O ghaziz Qabar ta' Kristu 

 Illi mejjet jinsab fik; 

Qabel Huwa ma jirxoxta 

 Le nitharrek, le nhallik! 

 

 

Imbagħad nghid lill-kiefra mewt,  

Lilha nghid u nerga' nghid: 

O mewt ghidli fejn tinsab 

  Ir-rebha li hsibt li wrejt!! 

 

 



PAGE 29 

 


